
tusan Perdana Menteri, Datuk Seri
Anwar Ibrahim menerima keputusan
mahkamah bahawa 40 peratus hasil Sabah
dikembalikan kepada negeri itu seperti
dalam Perjanjian Malaysia 1963 (MAG3)
adalah satu keputusan menggembirakan
rakyat Negeri Di Bawah Bayu.

Ia satu keputusan sangat ditunggu-tung-
gu kerana apa yang dinyatakan Perdana
Menteri adalah satu keputusan tepat untuk
kelangsungan pentadbiran dan kestabilan
sama ada hubungan kerajaan Negeri de-
ngan PerseKutuan.

Langkah ini bukan sahaja mencerminkan komit-
men Kerajaan Persekutuan memenuhi tuntutan se-
jarah, malah mengukuhkan hubungan Persekutu-
an-negeri yang selama ini menjadi asas kepada
keharmonian sistem federalisme Malaysia,

Bagi rakyat Sabah, pengiktirafan dan pelaksa-
naan semula peruntukan 40 peratus hasil negeri
adalah harapan yang sekian lama dinantikan

Keputusan ini divakini mampu membiika lem-
baran baharu dalam pembangunan negeri, khu
susnya mengurangkan kemiskinan, meningkatkan
Iinfrastruktur asas serta melonjakkan keupayaan
institusi pendidikan dan penyelidikan,

Antara sektor bakal menérima impak besar {alah
pendidikan tinggi, tertitama Universiti Malaysia
Sabah (UMS), satu-satunya universiti penuh di ne-
geri ini.

Dengan tambahan peruntukan, UMS akan dapat
meningkatkan prasarana pengajaran dan pembe-
lajaran, membaik pulih makmal. mempeérkasa pu-
sat penyelidikan serta menyediakan lebih banvak
kemudahan penginapan untuk pelajar

Pada masa ini, hampir 50 peratus pelajar UMS
tinggal di luar kampus kerana kekurangan asrama.
Tambahan dana akan memperbaiki keadaan ini,
sekall gus meningkatkan kesejahteraan pelajar.

Kos operasi UMS juga jauh lebih tinggi berban-
ding universiti di Semenanjung. Hampir semua ba-
han binaan dan barangan asas perlu diimport dari
Semenanjung, menyebabkan kos pembinaan me-
ningkat antara 30 hingga 35 peratus.

Universiti ini juga menanggung kos logistik be-
sar kerana makmal penyelidikan tersebar di pel-
bagai lokasi di seluruh Sabah seperti di Sandakan,
Tawau dan Semporna. Tambahan pula, kos per-
Jjalanan stal akademik yang perlu kerap mengha-
diri seminar dan mesyuarat di Kuala Lumpur turut
menambah beban operasi.

Selain itu, UMS mempunyai kampus antarabang-
sa di Labuan dan Fakulti Pertanian Lestari di pan-
tai timur Sabah, memerlukan perbelanjaan tam-
bahan.

Justeru, dengan adanya pengembalian hasil 40
peratus ini, UMS berpotensi diperkasakan sebagai
pusat pengajian tinggi memacu pembangunan Bor-
neo secara keseluruhan,

UMS Kini mempunyal lebih 1,300 tenaga akade-
mik dan lebih 80 peratus daripadanya berkelulusan
doktor falsafah (PhD). Ini satu kekuatan besar bo-
leh dimanfaatkan untuk meneroka potensi sumber
asli, biodiversiti serta ekonomi baharu di Sabah.

Sabah mempunyai kelebihan geostrategik unik
kerana dikelilingi tiga lautan, iaitu Laut China
Selatan, Laut Sulu dan Laut Sulawesi.

Kekayaan biodiversiti marin serta mineral dasar
laut membuka peluang besar untuk pembangunan
ekonomi biru.

Potensi inl masih kurang diterokai dan pakar
UMS boleh memainkan peranan penting dalam pe-

nyelidikan marin serta inovasi ekonomi lestari.

Selain itu, kawasan biodiversiti seperti Lemba-
ngan Maliau, Lembah Danum dan Ngarai Canyon
masih belum disentuh manusia adalah ‘makmal
hidup’ berharga bagi penyelidik dari dalam dan
luar negara.

Kekuatan akademik ini menarik perhatian uni-
versiti terkemuka dunia seperti Universiti Oxford
yang memeterai memorandum persefahaman
(MoU) dengan UMS dalam penyelidikan penyakit
tropika.

Sabah juga kaya dengan warisan etnik, budaya
dan bahasa, berpotensi besar untuk penyelidikan
antropologi, penerbitan ilmiah dan pelancongan
budaya.

Perlu infrastruktur asas mantap
Namun, untuk memastikan potensi ini direalisa-
sikan, Sabah memerlukan infrastruktur asas yang
mantap. Masih terdapat banyak kawasan luar ban-
dar belum mempunyai akses jalan raya berkualiti,
capaian internet stabil serta bekalan air bersih dan
elektrik.

Pengembalian 40 peratus hasil negeri memberi-
kan ruang kepada kerajaan negeri dan Perseku-
tuan untuk menumpukan pembangunan asas se-

“Pengemhalian 40 peratus
hasil negeri Sabah bukan
sekadar pemulihan hak
berdasarkan MA63, tetapt asas
kepada pembaharuan hesar
mampu melonjakkan ekonomi,
pendidikan, penyelidikan dan
kesejahteraan rakyat Sabah

untuk jangka panjang”

cara lebih menyeluruh.

Apabila jalan raya dan capaian digital diperiuas,
penduduk luar bandar dapat memasarkan hasil
pertanian, meningkatkan pendapatan dan menyer-
tai aktiviti ekonomi dengan lebih aktif.

UMS turut berjaya melahirkan lebih 95,000 gra-
duan sejak penubuhannya pada 1994 dan kini me-
miliki lebih 22,000 pelajar.

Tahap kebolehpasaran graduan mencecah 98 pe-
ratus, menunjukkan program universiti memenuhi
keperiuan industri dalam sektor pelancongan, per-
khidmatan, perindustrian, pertanian serta minyak
dan gas.

Tenaga kerja berkemahiran tinggi ini penyum-
bang penting kepada ekonomi Sabah dan Malaysia
secara keseluruhannya.

Namun, semua usaha pembangunan ini hanya
dapat dicapal jika Sabah mengekalkan kestabilan
politik. Kestabilan adalah prasyarat utama bagi
mewujudkan keyakinan pelabur. kelancaran pen-
tadbiran dan perancangan pembangunan jangka
panjang. ) .

Hubungan harmoni antara kerajaan Persekutuan
dan kerajaan negeri perlu dijaga supaya momen-
tum pertumbuhan dapat diteruskan.

Dalam konteks federalisme, menjadi tanggungja-
wab Persekutuan untuk memastikan semua negeri
mendapat layanan adil dan peluang seimbang.

Har} ini, kira-kira 1.78 juta pengundi akan me-
ngundi Penting untuk rakyat menilai kepentingan
kestabilan politik dalam menjamin masa depan le-
bih baik.

Tanpa kerjasama dan persefahaman antara ne-
geri dan Persekiiinan, pembangunan boleh terban-
tut danmenjejaskan peluang ekonomi rakyat.

Oleh itu, kesinambungan hubungan yang baik
perludikekalkan demi memastikan rakyat Sabah
méenikmati hasll kemakmuran negara serta dapat
bergerak seiring dalam arus pembangunan nasio-
nal.

Pengembalian 40 peratus hasil negeri Sabah bu-
kan sekadar pemulihan hak berdasarkan MAG3,
tetapi asas kepada pembaharuan besar mampu me-
lonjakkan ekonomi, pendidikan, penyelidikan dan
kesejahteraan rakyat Sabah untuk jangka panjang.

Pengembalian hasil secara tidak langsung memperkasakan UMS sebagai institusi pengajian tinggi memacu

pembangunan Borneo secara keseluruhan.

